
	1.ՀՀ ֆինանսների նախարարություն
	15.10.2021թ.

	
	 N 01/8-2/16765-2021

	[bookmark: _Hlk67175495]ՀՀ ֆինանսների նախարարությունը քննարկել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ Կոմիտե) 06.10.2021թ. N 01/11.11/7215-2021 գրությամբ ներկայացված  «Անշարժ գույք հետ վերցնելու և ամրացնելու» ՀՀ կառավարության որոշման նախագիծը և հայտնում է հետևյալը.
ՀՀ աշխատանքի և սոցիալական հարցերի նախարարությանն (այսուհետ՝ Նախարարություն) ամրացված ՀՀ Վայոց ձորի մարզի Վայք քաղաքի Շահումյան փողոցի N 16 հասցեում գտնվող 455.5 քառ. մետր մակերեսով տարածքում նախատեսվում է կառուցել Նախարարության Միասնական սոցիալական ծառայության Վայքի տարածքային կենտրոն (համալիր սոցիալական ծառայությունների տարածքային կենտրոն): Ըստ այդմ նախատեսվում է վերը նշված հասցեում գործող Վայքի տարածքային կենտրոնի աշխատակազմը մինչև տարածքային կենտրոնի կառուցման ավարտը և շահագործման հանձնելը ժամանակավորապես տեղակայել Վայք քաղաքի Շահումյան փողոցի N 100 հասցեում գտնվող վարչական շենքում:
Այդ կապակցությամբ Նախագծով  առաջարկվում է Հայաստանի Հանրապետության սեփականություն հանդիսացող ՀՀ Վայոց ձորի մարզի Վայք քաղաքի Շահումյան փողոցի N 100 հասցեում գտնվող 308.5 քառ. մետր մակերեսով անշարժ գույքը հետ վերցնել կոմիտեից և ամրացնել նախարարությանը:
Միաժամանակ Նախագծին կից ներկայացված հիմնավորման համաձայն բացակայում է Նախագծի կապը ռազմավարական փաստաթղթերի հետ, մասնավորապես. Կառավարության 2021-2026թթ. ծրագրի հետ:
Այդ կապակցությամբ հայտնում ենք, որ Կառավարության 2021-2026թթ. ծրագրի «4.6 Աշխատանք և սոցիալական պաշտպանություն» բաժնում նոր ձևավորված Միասնական սոցիալական ծառայության հզորացումը նշված է որպես ոլորտային առաջնահերթություն:
Ելնելով վերոգրյալից առաջարկում ենք Նախագծին կից ներկայացված հիմնավորումներում ռազմավարական փաստաթղթերի հետ կապի մասին դրույթը խմբագրել:
	Ընդունվել է: Նախագծի հիմնավորումը խմբագրվել է:

	2. ՀՀ աշխատանքի և սոցիալական հարցերի նախարարություն
	14.10.2021թ.

	
	N ՄՆ//40522-2021

	«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծով նախատեսվում է Հայաստանի Հանրապետության Վայոց ձորի մարզ, քաղաք Վայք, Շահումյան փողոց 100 հասցեում գտնվող 308.5 քառակուսի մետր մակերեսով անշարժ գույքը (այսուհետ՝ անշարժ գույք) հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության աշխատանքի և սոցիալական հարցերի նախարարությանը (այսուհետ՝ նախարարություն)՝ միասնական սոցիալական ծառայության (այսուհետ՝ ծառայություն) Վայքի տարածքային կենտրոնի տեղակայման նպատակով:
Վերոնշյալ նախագծի ընդունման դեպքում, մեր կարծիքով խնդիրներ կառաջանան նախարարությանը ամրացված գույքը ծառայությանը տրամադրման հարցում: Բացի այդ, ծառայության տարածքային կենտրոնների կողմից օգտագործվող տարածքների պահպանման ծախսերը իրականացվում են ծառայության համար պետական բյուջեով նախատեսված միջոցների հաշվին, իսկ ծառայություններ մատուցող կազմակերպությունները (էլեկտրաէներգիայի մատակարարման, գազամատակարարման և այլն) վերոնշայլ տարածքի համար ծառայության հետ պայմանագրեր կկնքեն դրա նկատմամբ իրավունքների պետական գրանցումից հետո:
Մյուս կողմից, ծառայությունը պետական մարմին է, որը գործում է նախարարության ենթակայությամբ, իսկ «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասի համաձայն՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից: Ենթակա պետական մարմնին գույք ամրացվում է Հայաստանի Հանրապետության կառավարության որոշմամբ։
Ելնելով վերոգրյալից, առաջարկում ենք՝
1. որոշման նախագծի 1-ին կետում «և ամրացնել Հայաստանի Հանրապետության աշխատանքի և սոցիալական հարցերի նախարարությանը՝ Միասնական սոցիալական ծառայության Վայքի տարածքային կենտրոնի տեղակայման նպատակով» բառերը փոխարինել «և ամրացնել Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությանը՝ Վայքի տարածքային կենտրոնի տեղակայման նպատակով» բառերով:
2. որոշման նախագծի 2-րդ կետում «Հայաստանի Հանրապետության աշխատանքի և սոցիալական հարցերի նախարարի հետ համատեղ» բառերը փոխարինել «Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայության պետի հետ համատեղ»  բառերով:

	Ընդունվել է։
Նախագիծը խմբագրվել է։

	3. ՀՀ կադաստրի կոմիտե
	06.10.2021թ.

	
	N ՍԹ/9255-2021

	Ի պատասխան Ձեր 2021 թվականի հոկտեմբերի 6-ի N 01/11.11/7215-2021 գրության՝ հայտնում ենք, որ «Անշարժ գույք հետ վերցնելու և ամրացնելու մասին»                                      ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն:

